
ABSTRAK 

Pengkulturan rumpai laut merupakan kegiatan ekonomi dan tanaman penting 
komoditi pertanian di daerah Semporna, Sabah. Sektor ekonomi ini perlu 
dibangunkan dengan menjadikannya sebagai sebuah industri moden di Malaysia. 
Kerajaan Malaysia telah mengeluarkan sejumlah peruntukan dana kepada agen 
pembangunan seperti Universiti Malaysia Sabah (UMS) untuk melaksanakan Sistem 
Estet Mini (SPEM) dan Sistem Kluster (SPKluster) oleh Jabatan Perikanan Sabah. 
Tujuannya adalah untuk menjadikan pengkulturan rumpai laut sebagai sebuah 
industri yang mampu menjana pendapatan ekonomi negara dan menjadi salah satu 
strategi membasmi kemiskinan penduduk luar bandar terutamanya komuniti 
nelayan di Sabah. SPEM dan SPKluster mula diperkenalkan dan dilaksanakan pada 
tahun 2011. Justeru, objektif utama kajian ini adalah untuk menilai pendekatan 
baru sistem pengkulturan rumpai laut ini dan implikasinya kepada komuniti nelayan 
setempat. Objektif lain termasuklah mengetahui keupayaan para peserta dan 
pekerja tempatan beradaptasi dengan perubahan corak pengurusan seperti SPEM 
dan SPKluster yang lebih sistematik dan berteknologi tinggi. Reka bentuk utama 
kajian ini adalah pendekatan kualitatif. Pelbagai Kaedah kutipan data lain yang 
digunakan dalam kajian ini adalah melalui temubual mendalam, pemerhatian turut 
serta, survey melalui borang soal selidik, sumber data sekunder atau dokumen dari 
jabatan kerajaan yang terlibat. Kajian ini dilakukan di dua kawasan pulau iaitu 
Pulau Selakan (Kampung Selakan) dan Pulau Bum-Bum yang menfokuskan kepada 
Kampung Look Buton dan Kampung Gelam-Gelam. Sebanyak 27 temubual 
mendalam telah dilakukan dan 72 orang responden telah menjawab borang soal 
selidik mengenai pandangan dan pengalaman mereka dalam sistem pengkulturan 
rumpai laut. Hasil kajian ini mendapati pengenalan SPEM dan SPKluster ke atas 
pengkultur tempatan yang terlibat kurang berkesan untuk meningkatkan kuantiti 
pengeluaran seaweed dan pendapatan peserta disebabkan oleh faktor-faktor 
seperti tahap pendidikan, tahap penerimaan dan budaya hidup komuniti nelayan 
setempat. Kajian ini mendapati majoriti peserta dan pekerja SPEM dan SPKluster 
menolak pengunaan teknologi baharu yang mereka anggap sebagai kurang sesuai 
dengan amalan mereka dalam proses pengkulturan konvensional selama ini. Inilah 
cabaran utama yang di hadapi oleh SPEM dan SPKluster dalam usaha 
membangunkan komuniti nelayan dan industri rumpai laut negara di Semporna, 
Sabah yang dibincangkan dalam tesis ini. 

ABSTRACT 

ADAPTA nON OF NEW SYSTEM OF SEAWEED CUL TIVA nON AMONG POOR 
FISHERMAN'S COMMUNITY: A CASE STUDY ON MINI ESTA TE AND 

CLUSTER IN SELAKAN AND BUM BUM ISLANDS, SEMPORNA 

Seaweed culture is an important economic activity and agricultural plant commodity 
in Semporna, Sabah. This economic sector should be developed by making it as a 
modern industry in Malaysia. The Malaysian government has allocated funds to 
development agencies such as Universiti Malaysia Sabah (UMS) to implement the 
Mini Estate System (SPEM) and System Cluster (SPKluster) by the Sabah Rsheries 
Department. The goal is to make seaweed cultivation an industry that can become 
the nations income generator dan become one of the strategies to eradicate 
poverty in the rural population, especially the fishing community in Sabah. SPEM 
and SPKluster was introduced and implemented in 2011. Thus, the main objective 
of this study was to evaluate a new approach to seaweed culture systems and their 
implications to local fishing communities. Other objectives include the evaluation of 
the ability of the participants and local workers to adapt to changing patterns of 
management as the SPEM and SPKluster is more systematic and high-tech. The 
design of this study is a qualitative approach. A variety of other data collection 
methods were used in this study including in-depth interviews, participant 
observation, survey through questionnaires, secondary data sources or documents 
from government departments involved. The study was conducted in two areas on 
the island of Pulau Selakan (Kampung Selakan) and Pulau Bum-Bum, which focuses 
on Kampung Look Buton and Kampung Gelam-Gelam. A total of 27 in-depth 
interviews were conducted and 72 respondents had answered questionnaires about 
their views and experiences in the seaweed culture systems. Results of the 
research has shown that the introduction of SPEM and SPKluster to the local 
cultivators has been less effective in increasing the quantity of seaweed and the 
participants income due to a number of factors including level of education, level of 
acceptance and the culture of the local fishing community. This study has found 
that the majority of partiCipants and employees of SPEM and SPKluster have 
rejected the use of of new technology which they have regarded as less 
appropriate to their conventional ways in the culturing process. This is the main 
challenge faced by SPEM and SPKluster in the development of fishing communities 
and the state of the seaweed industry in Semporna, Sabah which has been 
discussed in this thesis. 

BABl 

PENGENALAN 

1.1 Pendahuluan 

Pertumbuhan ekonomi Malaysia pada suku pertama tahun 2010 telah 

memberangsangkan kadar peningkatan peratusan Keluaran Dalam Negara Kasar 

(KDNK) sebanyak 10.1 peratus, iaitu kadar pertumbuhan tertinggl dalam tempoh 

sepuluh tahun sejak tahun 2000. Walau bagaima~apun, untuk mencapai hasrat 

Wawasan 2020, pertumbuhan KDNK mestilah berada pada kadar 6 peratus dan ke 

atas bagi setiap tahun sepanjang tempoh Rancangan Malaysia Kesepuluh (RMK 

10/2010-2015). Ia bertujuan bagl mengekalkan momentum pertumbuhan ekonomi 

secara berterusan sekali gus mencapai status ekonomi negara yang berpendapatan 

tinggi. Justeru itu, kerajaan telah merancang untuk mentransformasikan ekonomi 

secara menyeluruh di seluruh negara termasuklah pembangunan ekonomi komuniti 

miskin sebagai teras pembasmian kemiskinan khususnya bagi kawasan luar bandar 

(RMK 10, 2010). 

Strategi pembasmian kemiskinan luar bandar yang dipraktis oleh kerajaan 

adalah dengan meningkatkan aktiviti pengkomersilan dalam sektor pertanian. Hal ini 

kerana, sektor pertanian merupakan salah satu medium perdagangan antarabangsa 

yang penting dalam menyumbangkan makanan dan bahan mentah dunia (Jabatan 

Perangkaan Malaysia, 2013: di atas talian). Antara hasil komoditi utama adalah 

kelapa sawit, getah, ternakan, lain-lain pertanian seperti perhutanan dan 

pembalakan serta perikanan (Ii hat Jaduall.1); 

laduall.l: Peratu5 KDNK Sektor Pertanian pada Harga Malar 2008-2012 

Getah 10.4 8.3 8.8 8.8 8.2 

Kelapa Sawit 37.4 37.3 35.3 37.0 36.5 

Temakan 9.0 9.7 10.4 10.8 11.7 

Ayam dan Itik 5.2 5.7 6.3 6.6 7.3 

Lembu/Kerbau 1.2 1.3 1.4 1.4 1.4 

Ternakan Lain 2.6 2.7 2.8 2.8 3.0 

Pertanian Lain 14.7 16.1 17.0 17.2 18.2 

Padi 2.1 2.2 2.2 2.2 2.2 

Sayur-Sayuran 5.5 6.1 7.0 7.2 8.0 

Buah-Buahan 3.3 3.6 3.8 3.8 4.1 

Tanaman Makanan 3.0 3.2 3.2 3.1 3.1 

Lain-Lain 0.8 1.0 0.9 0.8 0.8 

Perhutanan & Pembalakan 15.0 14.3 13.5 11.9 11.0 

Sumber: Diubahsuai daripada Jabatan Perangkaan Malaysia (2013 : atas talian) 

Merujuk kepada Jadual 1.1 di atas, dapat dikenal pasti bahawa secara 

keseluruhannya bermula pad a tahun 2008 hingga 2012, peningkatan terhadap 

KDNK adalah daripada aktiviti lain-lain pertanian (padi, sayur-sayuran, buah

buahan, tanaman makanan dan lain-lain) dan perikanan (perikanan laut, 

akuakultur) di mana ia meningkat secara seragam. Namun, jika dibandingkan di 

antara dua aktiviti utama ini, penyumbang kadar KDNK bagi lain-lain pertanian 

lebih tinggi berbanding aktiviti perikanan khususnya akuakultur. 

Hal ini kerana aktiviti ekonomi akuakultur khususnya pengkulturan rumpai laut 

masih baharu dalam proses pengeluaran secara komersial kerana sebelum ini ia 

hanya dijadikan sebagai punca pendapatan sampingan bagi komuniti miskin di 

pesisir pantai Semporna, Sabah (Suhaimi dan Ramlan, 2012). 

Walaupun ia dilakukan secara tidak formal, kadar pengeluarannya agak 

memberangsangkan kerana keuntungan yang diperolehi adalah tinggi. Secara tidak 

langsung ia telah menarik ramai penduduk tempatan melibatkan diri dalam sektor 

pekerjaan ini secara sepenuh masa (Rashilah Mohamad et. all, 2013: 5). Namun 

begitu, kegiatan pengkulturan rumpai laut di Malaysia masih tidak mampu 

menyaingi negara pesaing iaitu Indonesia dan Filipina bagi spesies Euchema 

Cottonii dan Euchema Kappahycus Alvarez;; (lihat Rajah 1.1); 

Rajah 1.1 : Kadar Pengeluaran Rumpai Laut Spesies Euchema Cottonii 
dan Euchema Kappahycus Alvarazii dengan Negara Pesaing 
Pada Tahun 2011. 

Sumber : Rashilah Mohamad et. al (2013: 5) 

